
26.07.2021 № 3-6/90-Х/кл                                     
                                                                                (для інфармавання                                                                                 іншых заяўнікаў)
Аб разглядзе звароту


Вілейскім раённым выканаўчым камітэтам (далей – райвыканкам) разгледжаны з выездам на месца калектыўны электронны зварот па пытанні аднаўлення капліцы ў в. Ручыца Нарачанскага сельсавета Вілейскага раёна.

  
Паведамляем, што ў Вілейскім раёне праведзены наступныя мерапрыемствы па захаванні гісторыка-культурнай каштоўнасці «Рэшткі былой сядзібы Агінскіх: вадаём, рэшткі дзвюх капліц, царква. Другая палова XVIII ст.»:

комплексам першачарговых мерапрыемстваў па захаванні гісторыка-культурных каштоўнасцяў Вілейскага раёна на 2020-2021 гг., якія знаходзяцца ў нездавальняючым стане, запланавана распрацоўка зон аховы на дадзеную гісторыка-культурную каштоўнасць;
рашэннем Вілейскага раённага выканаўчага камітэта ад 17 мая 2021 г. № 703 «Аб выдзяленні грашовых сродкаў» Нарачанскаму сельскаму выканаўчаму камітэту вылучаны грашовыя сродкі ў суме 6000,00 (шэсьць тысяч) беларускіх рублёў для правядзення работ па распрацоўцы зон аховы на гэты  аб'ект гісторыка-культурнай каштоўнасці;


04.06.2021 заключаны дагавор з РУП «Інстытут Белжылпраект» на выкананне навукова-даследчых і праектных работ па зонах аховы нерухомай матэрыяльнай гісторыка-культурнай каштоўнасці;

у цяперашні час выраблены камплект дакументацыі па аб'екце: «Навукова-даследчыя і праектныя работы па зонах аховы нерухомай матэрыяльнай гісторыка-культурнай каштоўнасці «Рэшткі былой сядзібы Агінскіх: вадаём, рэшткі дзвюх капліц».

На афіцыйным сайце Вілейскага райвыканкама ў раздзеле «Сацыяльная сфера», «Культура» размешчаны разліковы рахунак для пералічэння сродкаў для рэстаўрацыі і аднаўлення аб'ектаў спадчыны, размешчаных на тэрыторыі г. Вілейкі і Вілейскага раёна (спасылка прыкладаецца: http://www.vileyka.gov.by/sotsialnaya-sfera/kultura).

Пры фарміраванні бюджэту на 2022 год будзе разгледжана пытанне     аб выдзяленні грашовых сродкаў на рамонтна-аднаўленчыя работы              на аб'екце «Капліца» гісторыка-культурнай каштоўнасці «Рэшткі былой сядзібы Агінскіх» ў в. Ручыца Вілейскага раёна.


Ход правядзення работ па аднаўленні гісторыка-культурнай каштоўнасці будзе размяшчацца на сайце Вілейскага райвыканкама                і на старонках газеты «Шлях перамогі».

У адпаведнасці з пунктам 1 артыкула 20 Закона Рэспублікі Беларусь    ад 18 ліпеня 2011 г. № 300-З «Аб зваротах грамадзян і юрыдычных асоб» адказ на зварот можа быць абскарджаны ў вышэйстаячую арганізацыю – Мінскі абласны выканаўчы камітэт.

